
ҚОЯН БАУЫРЫНЫҢ МОРФОФУНКЦИОНАЛДЫҚ ЕРЕКШЕЛІГІ

Тожыбаева А.С.,  Ахметжанова,Н.Б.,
Қуанәлі Ж.

Бауыр – hepar, жануарлар организміндегі құрсақ қуысының оң жақ
қабырға астында, көк еттің артқы бетінде орналасқан ең ірі ас қорыту безі.
Эмбриондық кезеңде бауыр әмбебаб қан жасау мүшесі. Эмбриогенездің
алғашқы кезеңдерінде бауыр он екі елі ішектің төменгі қабырғасындағы
эпителий қатпары ретінде қалыптасып, кейін организмнің дамуы барысында
алдыңғы және артқы бөліктерге бөлінеді. Алдыңғы бөлігінен бауыр, артқы
бөлігінен өт қабы мен оның өзегі дамиды. Бауырдың екі беті болады. Оның
диафрагмаға қараған бетін диафрагмальды бет, ал ішкі мүшелерге қараған
бетін вицеральды бет деп атайды. Сонымен бірге төрт жиегі бар. Дорсальды
жиегі, яғни үстіңгі, вентральды жиегі, яғни астыңғы және оң және сол
жиектерден тұрады. Дорсальді жиегінде өңеш батыңқысы мен артқы қуыс
венаның өтетін орны бар. Вентральды қырлы жиегіндегі бөлік аралық
ойықтар бауырды оң бөлікке сол бөлікке бөледі. Бауырдың вицеральды
бетінде жылқы, түйе және бұғыдан басқа жануарларда өт қабы мен одан
шығатын өт қабының өзегі орналасады. Бауырды диафрагмамен
байланыстыратын жұмыр байламның жалғасы орақша байлам, одан әрі қысқа
көлденең тәждік байламға ауысады. Бұл байлам өз кезегінде екіге ажырап оң
және сол үшбұрышты байламдарға жалғасады. Аралық бөліктің өзі аралық
вена бауырға енетін бауыр қақпасы тұсынан жоғарғы құйрықты бөлікке және
төменгі шаршы бөлікке бөлінеді. Сөйтіп бауырда оң, сол, шаршы және
құйрықты бөліктер болады (К.Жаңабеков, Г.К.Жаңабекова, 2005)

Бауыр көптеген бөлікшелерден тұрады. Олар бауыр жасушаларынан
құралады. Осы жасушалардың арасында өт капиллярлары басталады. Өт
капиллярлары қосылып бауыр өзегін түзеді. Бауыр өзегі бауыр қақпасынан
шығып, қапшық өзегімен қосылады. Осыдан кейінгі жалғасы өт өзегі деп
аталады. Ол он екі елі ішекке барып ашылады.

Бауырдың негізгі қызметі азықтың құрамындағы майды қорытуға
қатысатын өт бөледі. Ол ішек-қарыннан жиналатын вена қаны ағатын
қақпалық венаның бойында орналасып, қандағы әр түрлі зиянды, улы
белоктық зат алмасу өнімдерін, биогенді аминдерді, дәрі-дәрмек
қалдықтарын бейтараптандырып, микроорганизмдерді жояды. Сонымен
қатар, бауырда қан плазмасының белоктары альбумин, фибриноген,
протромбин және ыдыраған эритроциттегі гемоглобиннен өт пигменттері



түзіледі, күрделі көмірсу қор ретінде сақталады. Бауыр организмдегі белок,
май, көмірсу алмасуына белсене қатысады. Бауыр ас қорыту және қоректі
сіңіру процестеріне қатынасады. 20% -ы қор ретінде сақталады. Бауырдың
түсі оның қанға толу деңгейіне байланысты қызыл-қоңырдан ақшыл-
қоңырға дейін өзгеріп отырады. Бауырдың алдыңғы бетін диафрагмальды
бет, артқы бетін висцеральды беті деп атайды. Бауырдың төрт жиегі болады:
дорсальды, вентральды, оң және сол жиектер. Вентральды қырлы жиегіндегі
бөлік аралық ойықтар бауырды оң, сол және олардың аралығындағы аралық
бөліктерге бөледі. Бауырдың висцеральды бетінде өт қабы мен одан шығатын
өт қабының өзегі орналасады. Бауырда оң, сол, шаршы және құйрықты
бөліктер ажыратылады. Құрамында 70-73% су, 2—4 % май, 17—18% ақуыз,
оның ішінде ауыстырылмайтын түрлері болады. Бауырда көптеген В
тобының витаминдері және А, Д, Е витаминдері де бар. Сонымен, бірге
бауырда көптеген ферменттер, экстрактивті заттар және темір, фосфор көп.

Зерттеу мақсаты:
Қоян бауырының морфологиялық құрылысын  және оның иттің

бауырымен салыстырмалы ерекшелігін анықтау.
Осы мақсатқа байланысты алдымызға қойылған міндеттер:
- Қоян бауырын зерттеу
- Қоян бауырының ерекшеліктерін анықтау
- Қоян бауырын иттің бауырымен салыстыру
- Қоян бауырын зерттеуде қолданылған морфологиялық әдістер:
- Қоянды сойып бауырының топографиясын, түрін, түсін, бөліктерін, өт

өзегінің орналасу орнын қарастыру.
- Морфометриялық әдіс (бауырдың көлемін, салмағын өлшеу).
Бауырдың құрылысындағы морфологиялық ерекшеліктер:
Жылқы бауырында өт қапшығы болмайды. Сол бөлігі латеральді және

медиальді бөліктерге бөлінген. Бауыр өзегі он екі ішекке пилорустан 10-12
см қашықтықта ашылады. Бауыр құрсақ қуысының оң жағында 16 – шы
қабырғаға, ал сол жағында 7-12 ші қабырға тұсына дейін созылады. Ол
негізінен құрсақ қуысының оң қабырғаастылық аумағында орналасқан.

Күйіс қайыратын жануарларда бауыр оң қабырғаастылық аумақта, 8 –ші
қабырғадан соңғы қабырғаға дейінгі аралықта жатады. Бауыр бөліктері
нашар байқалады. Сонымен бірге бауырдың сол жақ бөлігі бөлінбейді, оң
жағындағы құйрық өсіндісінен басқа емізік тәрізді өсіндісі болады. Өт қабы
алмұрт пішіндес болып келеді және бауырдың шетінен шығып тұрады. Оның
вентральды ұшы бауыр жиегінен төменірек түсіп жатады.

Шошқа бауырының оң және сол бөліктері өз кезегінде латеральді және
медиальді бөліктерге бөлінеді. Құйрықты өсіндісі кішкентай. Бауыр оң
қабырға асты аумақта, 14 –інші қабырға тұсына дейінгі аралықта жатады.

Ит бауырының салыстырмалы мөлшері басқа жануарларға қарағанда
көлемді келеді. Ол 8-12 қабырға аралығында орналасқан, қызыл қоңыр түсті.
Салмағы 400-500г. Ит бауыры алты бөліктен тұрады. Оң жақ латеральді, оң
жақ медиальді, сол жақ латеральді, сол жақ медиальді, шаршы бөлік және
құйрықты бөліктен тұрады. Оң және сол бөліктері латеральді және медиальді



бөліктерге бөлінген. Құйрықты бөлікте қосымша емізікше өсінді болады.
Бауыр оң қабырға астылық және семсерше өсінді аумақтарында орналасады.

Менің осы жұмыс барысындағы негізгі зерттеу нысаным, ол қоянның
бауыры.

Қоянның бауыры құрсақ қуысының оң жақ қабырға астында, 3-7
қабырға аралығында орналасқан. Оның диафрагмалдық, яғни латеральды беті
сыртқа қарай шығыңқы, дөңес, ал висцеральды жағы ойыс болып келген.
Дорсальды бөлігі көкірек омыртқаларына қарай сүйірлене үшкірлеу болып
орналасқан. Вентральды бөлігі қомақты болып келген.

Қоянның бауырының жалпы салмағы 40г, оң және сол бөліктері айқын,
сонымен қатар құйрықты және шаршы бөліктерінің арасында қосымша
бөлікті көруге болады.

Зерттеу барысында алынған қорытынды:
Қоян бауырын зерттей отырып, жалпы денемен салыстырмалы мөлшері

таза шөпқоректі жануарларға қарағанда үлкендеу болып келеді.
Иттерге қарағанда бауыр бөліктері беске бөлінеді.
Топографиясындағы ерекшелік қоянда 3-7 қабырға аралығында, ал итте

8-12 қабырға аралығында орналасқан.
Түрі мен түсінде айырмашылықтары жоқ.
Морфометриялық ерекшеліктерінде бауырдың салмағы үлкендеу, көлемі

итпен салыстырғанда кішірек.
Қоян бауырының құйрықты бөлігінің ұзындығы 6см, ені жоғарғы

бөлігінде  4см, төменгі бөлігінде  2,5 см және қосымша бөлігінің ұзындығы
5,5см.


